
Ovu knjigu prosvjećujem svom bratu Đorđiju
na dvadeset petu godišnjicu njegove smrti

 -Aforizam  ne podnosi nikakve „ fusnote“-
Gerhard Branstner

- AFORIZAM JE ROMAN ŠTO GA JE 
NAPISAO LJENČINA -

	 Aforizam (grč. aphorismos) je kratak oblik 
jedno-stavne i duhovito izrečene tvrdnje ili sažete misli, 
sa svojstvima paradoksa. Među prvima, riječ aforizam, 
koristi Hipokrat u svojoj zbirci kratkih medicinskih 
savjeta – Aphorismoi- (Poznata uvodna rečenica djela 
i s današnjeg stanovišta je istinski aforizam: Ars longa, 
vita brevis-umjetnost je duga, život je kratak).

Izvorno antički, današnji aforizam, sačuvao  je  kratkoću 
forme, i duh o specifičnoj osobnosti te sažetosti. 

Poznata  kineska kletva: „Dabogda živjeli u zani-
mljivim vremenima!“ je izgleda zakačila, i to dobro, nas 
i naše vrijeme.  Zaista živimo u zanimljivom vremenu 
u kojem nam i nije do smijeha, ali ni bez smijeha. U 
ljudskom duhu je da - na teškoće odgovara, uslovno 
rečeno, smijehom. Smijehom koji može značiti sprdnju 
i podsmijeh, koji se mogu okarakterisati i koji jesu  
svojevrstan vid kritike  bez obzira na teška vremena i 
prilike kroz koje se prolazili. To je vrijednost koja  svjedoči 
o opstojnosti čovjeka, njegovom duhu kojeg teško staviti 
u okove, koji je provijavao kroz narodne poslovice, 
anegdote, šale, parodije, grafite i viceve, neosporno je 
imao za cilj da nešto naglasi, izdvoji, obilježi, bez obzira 
na to kakvu je reakciju izazivao ili mogao da izazove. 

Nekada je to mogao biti smijeh do suza, a nekada - 
smijeh do bola.

Autor

Četrdeset godina Marinko Mijović vedrinom i 
humorom, aforizmima,  odgovara  na ovo „zanimljivo 
vrijeme“. Napisao ih je preko deset hiljada u 
četrdeset godina stvaranja u Puli gdje je došao kao 
osamnaestogodišnji mladić davne 1953. godine. Jedan 
broj je objavljen u Novom listu, Glasu Istre, Vjesniku, 
Večernjem listu, Slobodnoj Dalmaciji; humorističkim 
časopisima: Brodolom, Lučko, Diogen, Jež. Objavio je 
i dvije knjige aforizama: „Ako niste znali“ i „Iz malog 
džepa“.

Treća knjiga „Bio je obilježen, zato mu na grobu 
nema obilježja“, u izdanju Nacionalne zajednice 
Crnogoraca Hrvatske  i Zajednice Crnogoraca Pule, 
objavljuje njegove najnovije aforizme o ženi, Bogu, crkvi, 
narodu, Crnogorcima, karakteru, prošlom i sadašnjem, 
neizbježnim penzionerima, onoj sitnog i krupnog zuba i 
svemu ostalom što čini svakodnevnicu, naše „zanimljivo 
vrijeme“,  gdje autor, Marinko Mijović, ne posustaje u 
kritici toga, aforizmom, tzv. jezgrovitom virtuoznošću 
bez nedorečenosti. 

Naslov mog uvoda ne određuje autora, jer je 
Marinko daleko od ljenčine, a jeste aforističar, koji u 
jednoj kratkoj rečenici sažme desetine stranica teksta, i 
samo je prilog aforizama koji se nalaze u knjizi i koje na 
čitanje i razmišljanje o njima prepuštam čitaocu.

Danilo Ivezić

AUTOR O SEBI

Moja biografija je dosta burna, manje vedra, više 
tmurna. Rođen sam 193… i neke, đavo će ga znat- preci 
pomrli, potomke baš briga, a pop neće da mi kaže. 
Opravdava se time da je sve izgorjelo u vihoru rata!... 
Kao dokaz da sam rođen prilažem sebe, 71 kilogram žive 
vage, i 172 visine, mislim santimetara.

Drugi su se rađali u sreći i zadovoljstvu, a ja u 
drvenom koritu s prslim dnom. Pupak mi je odrezan 
srpom, po kojem je udareno čekićem i tako me usmjerilo 
od rođenja ka’ ljevičara. Rođen sam bez mog (prethodnog) 
odobrenja, pa sam u znak protesta štrajka’ glađu godinu 
dana, uzimao sam samo majčino mlijeko i vodu.

Toliko su me kroz život preveli žedna preko vode da 
mogu biti kapetan duge plovidbe! Kad se god raspravljalo 
o mom liku, ispalo je da nijesam fotogeničan. Jednom 
sam pocrnio od muke, oni me svrstaše među mračne 
snage. Dok su drugi jeli jezik u sosu, ja sam više puta zbog 
jezika upadao u sos. Patio sam od nesanice i kad god sam 
pokušao s brojenjem ovaca, izabrao bih pogrešno stado. 
Dok su drugi imali novce bez napora, ja sam imao napor 
bez novca. Bio sam jako moderan, tjerao sam modu, ali 
na odstojanju od deset godina! Puzao nijesam nikada 
od straha da ne utabam put svojim potomcima. Shvatio 
sam na vrijeme da je bolje nemati niti za gaće, nego da 
vam pred svakim padaju! Samo kada se sjetim što sam 
sve pokušavao da zaboravim…, ali  nijesam uspio. Kad 
se sjetim jedne gnjide koju unaprijediše u uš i danas se 
počešem. To je bio takav mućak od čovjeka da su mnogi 
od njega dobili salmonelu pa  i ja. 

Dugo sam se grijao na pet buktinja, dok ih ne 

pogasiše i to oni koji su bili toliki ideolozi da su krsta 
nazivali petokrakom, Jajce slavili, a kasnije ga proglasili 
mućkom!...Kada se sada pogledam i pomislim čime 
sam se čeličio nije ni čudo što izgledam ka’ da me rđa 
napala!... 

Nagovorili su me da potrčim za jednim anđelom, a 
ono ispade đavo pa sam sebe osudih na paklene muke.

Svoju skromnu konfiguraciju opravdavam time da 
mi se mozak razvio na račun ramena, a i da mi snaga 
nije niti potrebna s obzirom da je traktor preuzeo oranje. 
Jednom sam predložio, naravno ironično, da se jednom 
„drugu“ asfaltira razvojni put, i zamalo se nađoh ispod 
asfalta! Dugo sam radi što drugi hoće i toliko se umorio 
da ne mogu raditi što bih htio.

S obzirom da sam se dugo zaklinjao u Marksa, sada 
ne mogu u Boga, kako bih Vam zakletvom potvrdio da su 
gore navedeni podaci tačni.

Marinko Mijović

Ž E N A . . .

MM

To je bio komad žene; a on je htio samo 
jedan mali dio!

MM

Migoljila mu je, dok mu nije 
izmigoljila zadnji novčić!

MM

Toliko se pred ženom klanjao, dok ona 
nije uobrazila da je Bogorodica!

MM

Žena mu „šara“; pa on posta član 
naivnih umjetnika!

MM

Žena bez obraza je isto što i cvijet 
bez mirisa!

MM

Zbog žene „svetice“ mnogi su 
vidjeli svoga Boga!

MM

Iako nepismena; malo je takvog zanatlije 
„najstarijeg zanata“!

MM

Imao je ženu politički obrazovanu, pa kad bi 
joj prišao odbrusila bi: „Odbij unitaristo!“; 

kad bi se odmakao, ona bi: „Priđi separatisto!“; 
kad bi se ukipio: „A tako oportunisto!“

…i tako… 
dok nije poludio!

MM

Toliko je drhtao pred ženom; da je ona 
dobila groznicu!

MM

Sve joj je dao; za život ga nije pitala!

MM

Od kako se oženio osjeća se ka’ slavuj u 
kavezu; 

žena pjeva, on robuje!

MM

Đavo ju je zadojio; mlijeko plaća muž!

MM

Doveo anđela; nabi mu rogove!

MM

Mozak mu je popila i… oglupavila!

MM

Taj anđeo od žene mnogim je brakovima
 izazvao pakao!

MM

Toliko je naopaka; muža tjera da jauče kad 
nju boli; njega bez njenog odobrenja ne smije 

ni da zaboli!

MM

Na početku im bješe preširok bračni krevet; 
sad im je uska Katunska Nahija!

MM

Toliko je bila vatrena; blizu nje su 
iskakali osigurači!

MM

Ako je cura poput vatre; treba ti više energije!

MM

Nekad se znalo iz kojeg je bratstva koja 
đevojka; danas ne znaju ni ko im je otac!

MM

Tvrdi da je vlasnik smokve s koje je Eva 
ubrala list; a znamo u kakvom paklu živi!

MM

E, ženo moja, nema vajde; dok ja pričam 
ti udaraš u gajde!

MM

Prije mi je žena bila preokupacija; 
sad okupacija!

MM

Toliko mu žena popuje; postoji mogućnost 
da joj iznikne brada!

MM

Bila je ka’ izvajana; ali  neotesana!

MM

Tašta planu; zet se opeče!

MM

Zasuče rukave, isuče jezik, a muž se usuka!

MM

Muža je gužvala dok ga nije pretvorila 
u pitu gužvaru!

MM

Jedan kokot, deset kokoši i kokot pjeva; 
jedan muž, jedna žena i muž kuka!

MM

Supruga ZA; muž  ZNA SE!

MM

Svi luduju za njom; jedan načisto 
poludio od nje!

MM

Žene pritisli problemi; nikako da dođu 
muževi na red!

MM

Ludo su se voljeli; cijelo naselje nije 
moglo zaspat!

MM

Bila je prava vatra; pet muževa je 
sagorjelo na njoj!

MM

Čim su se sreli, planula ljubav;
 nažalost brzo izgorjela!

MM

Lako je ženi biti vještica; udala se 
za „metlu“!

MM

Ako si sretan u braku; kako si tek 
sretan u kafani!

MM

Bila je prava „svetica“; muža 
predala vragu!

MM

Ubila muža; stižu joj telegrami podrške!

MM

Tek kad je zaplivao u bračne vode; 
shvatio da ne zna plivat!

MM

Upucavao joj se; dok nije pukla bruka!

MM

Oženio „lavicu“; smjestila ga u kavez!

MM

Jedna nosi crninu jer joj je muž umro; 
druga jer je još živ!

MM

Nosila je gaćice u tri boje; redoslijed 
mijenjala po potrebi!

MM

Umrla od sreće, 
što joj prijateljica nije 

srećna u braku!

MM

Bila je anđeo od žene; dok je đavo 
ne odnese!

MM

Čuvaj se žene kojoj lice sija, a 
obraza nema!

MM

On njoj prsten oko prsta; ona njemu 
omču oko vrata!

MM

Mlada je kao Stari zavjet!

MM

Više puta je pala; da bi se vinula!

MM

Dogorjelo joj je do noktiju; ona ih
 i dalje lakira!

MM

Muž joj pođetinjio; ne zna da li i dalje da prima 
penziju ili da traži dječji dodatak?!

MM

Neće da bude prva violina; gudalo 
joj ne odgovara!

MM

I pored anđela čuvara; đavo je ponese!

MM

On nju okova  zlatom; ona njemu 
zakova vrata!

MM

Tri se dana ja ljubila nijesam; muž 
odsutan godinama!

MM

Oženio se i zaglibio; sad žena neće 
glibavom mužu!

MM

Volio je suprugu iznad svega; ona 
njega iznad nje!

MM

Brak propao zbog „okolnosti“; 
preblizu se primakla!

MM

Najljepše žene navode na božji grijeh!

MM

Prije su se grlili i ljubili; kasnije fatali 
za grla i davili!

MM

Čim otvori usta; 
zatamni ljepotu!

MM

Od ženinog „popovanja“- pobjegao u kaluđere!

MM

Baci mamac; da bi bila ulovljena!

MM

Drža’ ju je ka’ malo vode na dlan’; dok 
mu ne istrunu linija sreće!

MM

Svi smo u nju bili zaljubljeni; ja sam otpao 
u četvrt finalu. Ostali, koji su nastavili

 takmičenje, odavno su pokojni!

MM

Pomoću metle došla do stana; sad ne može 
dokazat porijeklo metle!

MM

Grdno se opeče… na jednoj ljepotici!

MM

Crv sumnje mu izbušio rupu u 
bračnom krevetu!

MM

Visio joj je pod prozorom; 
dok nije dobio s prozora!

MM

Brak je raj; za neoženjene!

MM

Stalno visi na telefonu; mogla bi dobiti 
Pupinovu nagradu!

MM

Njoj je duži jezik od telefonske žice!

MM

Kad je ženu pitao: “Otkud crno dijete?“; 
odgovorila je:“Zar si zaboravio 

pedeset godina mraka“!

BOG, CRKVA, POP, 
ĐAVO…



20 A F O R I Z M I 21A F O R I Z M I

MM

Je li lično Bog dao odobrenje da se 
nepismeni potpisuju krstom?

MM

Za ime Boga; ne odajte moje prezime!

MM

Poslije pogrebnog govora svi su uzviknuli 
da mu je slava; a Bogu hvala što ga je uzeo!

MM

O, Bože, pomozi mi da prebolim Marksa!

MM

Dva puta mu je Bog pomogao; treći put 
prešao u ateiste!

MM

Uzalud se moliš Bogu; ako ti vladika 
ne protokoliše molbu!

MM

Bog ne vidi gladne; od stomaka sitih!

MM

Iz naših usta, umjesto u Božje uši; 
ono…

 u njegove šerpe!

MM

Neko udara u sva zvona da se Bogu pomoli; 
neko da ih polomi!

MM

Bog ga primi u raj; on prošverca 
Marksov Kapital!

MM

Čulo se do neba; da li je Bogu preneseno,
 ne zna se!

MM

Molio sam se Bogu; da me preporuči popu!

MM

E, moj Bože… Ti stvori čovjeka da ti 
može radit iza leđa!

MM

Bože pomiluj, Bože pomiluj; bar Ti!

MM

Oče naš…; što je s alimentacijom?!

MM

Isključio telefon; da ga ne bi zvao Bog!

MM

Privezao se za zemlju; da ga ne bi Bog uzeo!

MM

Da je Isus izbjegao krst; dočekala 
bi ga petokraka!

MM

Udaren od Boga; odštetu dobio od države!

MM

I vjernici i nevjernici će uskoro vidjeti 
svoga Boga!

MM

Bog uzima i daje; ljudi bi samo da uzimaju!

MM

Boginja pravde je prekrila oči kad su joj 
došli u posjet Balkanci!

MM

Vidio je svog Boga; Bog se pravio da 
ga ne poznaje!

MM

E Sveti Oče; kada bi vidio kome si sve otac,
 sam bi sebe prokleo!

MM

Vidjeli smo svog Boga; zbilja je u 
ljudskom obliku!

MM

Bog nije bio neki otac; sudeći po djeci!

MM

Hvala ti Bože; da se bar nečega plaši!

MM

Isti smo pred Bogom; različiti za stolom!

MM

Nikada u perspektivi; sada , ako Bog da!

MM

Pođosmo „stranputicom“; pa što nam Bog da!

MM

Hvala Bogu što oni ne znaju da mi znamo!

MM

Bog je jedan; a i ja sam!

MM

Bog ju dade; mnogima život uze!

MM

Priznao sam Boga, ali još nemamo 
diplomatske odnose!

MM

Malo ih griješi; Bog sve od reda kažnjava!

MM

Bog njega stvori, a on poče druge uzimati!

MM

Viče: „Ja sam vam jedini Bog“!; 
Bogorodica ga gleda iz prikrajka i smiješi se!

MM

Bog je stvorio zemlju za šest dana; postoji 
opasnost da je neki unište za šest sekunda!

MM

Krade Bogu dane; da bi drugima 
skratio život!

MM

Duge mise ubijaju Boga u ljudima!

MM

Izdade Boga, predade se đavolu; 
đavo daje božićnicu!

MM

Bogu dušu, Bog je neće; dosta je Bogu 
ovakvih duša!

MM

Bog mu je svjedok, ali se već treći 
put ne pojavljuje, jer mu poziv zbog 

adrese ne mogu uručiti!

MM

Počeo maskembal; drugovi se maskirali u 
gospodu; ni Gospod ih prepoznat ne može!

MM

Vidio je svog Boga; 
u prolazu!

MM

Ma taj je veći svetac od Svetoga Oca; k’o 
da je progutao Bibliju!

MM

I to mi je karakter; do juče nije vjerovao 
u Boga, a sad traži božićnicu!

MM

Sam Bog nam je pomogao da ga 
đavo odnese!

MM

Da Bog nije stvorio Zemlju; po čemu
 bi gazile budale!

MM

Krade Bogu dane, a svaki dan ide u crkvu!

MM

Bog ih promašio; 
oni nevine pogađaju!

MM

Zeznuo je bližnjega svoga; pravda se da nije 
dobro razumio Božju zapovijest!

MM

Jude na svakom koraku; od Isusa 
ni traga ni glasa!

MM

Hvala Bogu što neki ne znaju misliti; 
jer Bog zna što bi izmislili!

MM

Sad non- stop postimo; Bog nas kažnjava
 što u mladosti nijesmo poštovali posne dane!

MM

Ludima Bog pomaže; zato se za njih 
ne moramo brinuti!

MM

Zavladao mir božji; niko ne smije pisnut!

MM

Neki misle da je krst na kojem je razapet
 Isus imao pet krakova!

MM

Iz „Pakla“, gdje god odeš imaš 
osjećaj da si u raju!

MM

Poslaše ga zbog grijeha u pakao; 
on se javi iz raja!

MM

Baš kad se oslonio na anđela čuvara;
pade mu cigla na glavu!

MM

Bogomolje niču ka’ pečurke; 
neke su i otrovne!

MM

Pošli u crkvu i pitat popa: 
„Možemo li se zaklet?“; on im odobri,
 a oni: „Druže Tito mi ti se kunemo“!

MM

Od kad se povrati crkva; svi postadoše 
isposnici!

MM

Je li crkveni miš pripadao proletarijatu?

MM

Glad crkvenog miša ide popu na dušu!

MM

Ko bi reko da će Velikom sekretaru 
crkva biti rezervni položaj!

MM

Sve je više vjernika u crkvama; i prosjaka 
pred crkvama!

MM

Da nam popovi ne upališe svijeću još bi 
bili u mraku!

MM

Koze su ukinute poslije rata da ne bi 
dokon pop krstio jarad!

MM

Dok je pop čitao opijelo bivšem komunisti;
 pjevao je od sreće!

MM

Raspopili popa; nacrtao fresku koja je ličila 
Lenjinu!

MM

Tek što sam se ispovijedio popu; 
dođoše po mene da se ispovijedim i „njima“!

MM

Popovi popuju; političari aminuju!
MM

Toliko nam popuju da ćemo jednog dana 
svi postati misionari!

MM

Samo pisni; i pop će ti držat govor!

MM

Dao je časnu komunističku riječ popu!

MM

Toliko je đavolasta; da ju je i đavo izbacio 
iz torbe!

MM

Iako je đavolom zadojena; ne nedostaje joj 
ni ptičjeg mlijeka!

MM

Što se više krstimo; sve više imamo 
podršku od đavola!

MM

Dok smo tražili đavola; on nam je vršio 
premetačinu!

MM

Đavo će ga znati; jer on je završio školu 
u paklu!

MM

Nije ona pobjegla đavolu iz torbe; 
već k đavolu zbog pune torbe!

MM

I kad te pošalju do đavola; 
moraš platit prijevoz!

MM

Đavo niti ore niti kopa; nego raj potkopava!

MM

Đavo došao po svoje; 
ne priznaje privatizaciju!

MM

Ko kaže da đavo bježi od krsta; 
jednoj đavolici sam vidio krst od pola metra!

MM

Jedni đavola odraše, drugi odijela od 
đavolje kože skrojiše!

MM

Predade muža đavolu; imovinu zadrža za sebe!

MM

Đavo lijevo, đavo desno; pravo zakrčeno!

MM

Ode sve do đavola; uskoro ćemo i mi!

MM

Odosmo dođavola; lijepo nas je primio!

MM

Đe đavoli kolo vode; nijesu daleko od 
vrele vode!

MM

Toliko je praznovjeran; zastavu razvija 
na glogov kolac!

MM

Najopasniji vampiru su oni koji napadaju 
glogovim kolcem!

MM

Biti religiozan nije loše; tragedija je biti 
rob religije!

MM

Lako je raju biti raj; oslobodio se batine!

MM

I raja se odričem ako „On“ ide tamo!

MM

Anđeli s nama; đavoli su već tu!

NAROD…

 MM

Pritiskaju narod, a podloga sve tvrđa!

MM

Uzjahao narod; nije se vezao; 
narod je vezan!

MM

U ime naroda; 
za prezime ćemo lako!

MM

Zbog jednog pomućenog uma; 
narod u tami!

MM

Njima banketi; narodu bankrot!

MM

Psi laju, narod reži… 
veliki „muzički„ spektakl!

MM

Sole narodu pamet; 
da bi je lakše progutali!

MM

Vedrili ili oblačili; 
narod pogađaju gromovi!

MM

Iako visi na klimavoj grani; 
ne brine se ispod njega je narod!

MM

U ratu državnici vole hrabar narod; 
a u miru poslušan!

MM

Ne „palite“ narod s povećanjem cijena grijanja!

MM

Narod načisto poludio; 
čistoća je pola zdravlja!

MM

Narod zasukao rukave; 
da se ne vide rupe na laktovima!

MM

Mnogo toga narod boli; 
njega samo jedna stvar za narod!

MM

Živio narod! Od čega?!

MM

Narod se bavi masovnom rekreacijom;
 klima glavom!

MM

Zamagli narodu oči; pa vladaj!

MM

Živio narod; nema mjesta na grobljima!

MM

Narode, zagarantovana ti je sloboda mišljenja; 
nije dobro kad je narod zamišljen!

MM

U budalama ne oskudijevamo; 
a velika je stvar za jedan 
narod da ne oskudijeva!

MM

Ko ne čuje glas naroda, nema sluha 
za demokratiju!

MM

Gdje jedan čovjek čini narod; tamo je izumrlo 
čovječanstvo!

MM

Slobodarski narodi i u tami pronađu zraku 
svijetla!

MM

Narod urla; da li od sreće ili muke, 
Bog će znati!

MM

Carevi hoće narod na koljenima; 
da bi izgledali što viši!

MM

Dogovorili su se da povežu svoje narode… 
lancima!

MM

Umjesto da se spušte u narod; 
oni ga spuštaju narodu!

MM

Narod postao muzikalan; 
crijeva mu sviraju!

MM

Mućkaju s narodom kako bi 
dobili vrtoglavicu pa da ih usmjere!

MM

Raspamećuju narod;
 da bi ih što prije zaboravio!

MM

Kako ugoditi narodu? Neko kuka
“kuku pritiskaju me“, 

drugi 
„kuku ne pritiska me“!

MM

Prave probleme; narodu ih serviraju 
i to s prilogom!

MM

Zbog njihove plitkoće; davi se narod!

MM

Teško narodu koji se grije 
na zgarištu tuđeg doma!

CRNOGORCI…

MM

Najgori su Crnogorci s dvije kape. 
Jedna s četiri S, 

a druga s crnogorskim grbom;  
pa ih mijenjaju prema situaciji!

MM

Ove planine su rađale junake vjekovima!… 
Da nije bilo nešto u krevetu ispod 

„jorgan planine“, vraga bi se što rodilo!

MM

Đedo, je li se prije ili sada živjelo bolje? 
- Prije poštenije, a sad’ bolje!

MM

Rijedak primjerak: 
Crnogorac na Svetom Stefanu!

MM

Crnogorac pije da dobije volju za rad;
 Slovenac radi da dobije volju za piće!

MM

 „Zemljaci“ podzemlje pretvoriše u raj!

KARAKTER…

MM

Bio je obilježen; 
zato mu na grobu nema obilježja!

MM

Radije i bez glave; 
nego s  njom i jarmom oko vrata!

MM

Što gluplji; 
to više pametuje!

MM

Ističe sebe 
jer ga drugi ne primjećuju!

MM

Kukavica se plaši i kad čita o opasnosti!

MM

Najgori su „zubari „ koji vade  zdrave zube, 
a pokvarenim pružaju šansu da ozdrave!

MM

Trčao je za novcem… sve dok nije 
devalvirao kao čovjek!

MM

Odvajao je od gaća, 
da bi popio lozu!

MM

Sisaju im krv kroz cjevčicu koju su napravili 
od slamke spasa!

MM

Plivao je u bogatstvu; konačno mu udari 
„jahta“ o stijenu!

MM

Čas lijevo, čas desno; i tako izgubiš pravac!

MM

Neki bi trebali da godišnjicu slave, 
kad su prestali čuvat’ brave!

MM

Tokom privatizacije su grabili mnogo bolje 
nego Alija Sirotanović tokom izgradnje!

MM

Imao je visoko mišljenje o sebi, 
ali mu se jednog dana padobran nije otvorio!

MM

Jednom se smrče, drugom svanu; 
što se onom smrklo!

MM

Živ nas je progonio on; sada nas 
progoni njegov duh!

MM

Jedno je biografija, a drugo autobiografija!

MM

Drug nije htio bit’, a gospodin ne može!

MM

Iako mu je porodično stablo tanko; 
istesaše pravi balvan od njega!

MM

Neki bi, kad odlaze pod zemlju, 
da povuku i Zemlju!

MM

Nečiju savjest ne bi probudio ni veliki prasak!

MM

Jede suvi hljeb; a jaja i paradajz 
čuva za svoga poslanika!

MM

Misli da je; a nije niti što je!

MM

Izgubio orijentaciju; pa gazi sve oko sebe!

MM

Špijun se više brine o sluhu nego 
normalan o srcu!

MM

Ostao je usamljen; niko ga nije smio podržati!

MM

Kad je umro; bližnji su ga žalili u ilegali!

MM

Taj je zavadio dva oka u glavi; sad jedno gleda 
„lijevo“, a drugo „desno“!

MM

Imao je tuce aševa kojima je čekao desetku! 

MM

Taj sve zna; nikad ništa od njega!

MM

Ide s glavom u torbi; čuva glavu da joj 
dlaka ne fali!

MM

Dok drugima traži dlaku u jajetu; 
njega razjedaju gnjide!

MM

Radi za gnjidu tako što drugima 
traži dlaku u jajetu!

MM

Od svih lešinara; najgori su lešinari istorije!

MM

Najgore je kada čovjek izgori 
na domaćem ognjištu!

MM

Povijao se pod vjetrovima; 
dok nije samog sebe iščupao iz korijena!

MM

Zdrav seljački duh nam se 
preselio s njiva na asfalt!

MM

Mislio je da su mu prikačili orden; 
a oni ga „označili“! 

MM

Pridržali su ga; 
dok nije zaokružio da ga podržava!

MM

Svaki „Napoleon“ unaprijed ulazi u 
borbu mišljenja kao pobjednik!

MM

Morali smo kopati nogama i rukama; 
inače bi on nas bagerom!

MM

Nastradao sam uzduž i poprijeko; 
iako nijesam nikad rješava’ ukrštene riječi!

MM

Ako imaš obraza; teško ćeš imati išta!

MM

Nijesu ni za jasle; 
a jedu iz pozlaćenog suđa!

MM

Iako nema ništa; 
dosije mu je prebogat!

MM

Izmijeni se; ne svojom krivicom!

MM

Kad je pomislio da je izmigoljio; 
upetljao se!

MM

Već dugo nam je glas razuma promukao!

MM

Takav Vam je on; ka’ da u glavi 
umjesto mozga ima beton!

MM

Posadiše ga njih par u fotelju; 
sada ga ni stotine ne mogu iščupat!

MM

Hvata krivine da bi dokazao svoju ispravnost!

MM

Imao je što reći…, ali nije lud!

MM

I na početku se može izluđeti do kraja!

MM

Povukao se…; uzima zalet!

MM

Bolje s nekim; nego s nikim!

MM

Najgori su ljudi kojima je loše, 
kad je drugima dobro!

MM

Najprije se naturi; 
pa društvo rasturi!

MM

Malo njih se prejeda; 
ostalima pozlilo!

MM

Badava ti sve; kad više nema ništa!

MM

I od prejakog mahanja zastavom 
može se dobiti „upala“!

MM

Taj ne crveni i kad ima razloga; 
bez razloga!

MM

Oduzeše mu riječ; 
nije imao oružni list!

MM

Kako će svoju prošlost prenositi s koljena 
na koljeno, kad su na koljenima!

MM

Kako će biti svoj na svome kad nema ni 
slamaricu, a kamo li krevet!

MM

Imao je petlju; pretvoriše mu je u mrtvi čvor!

MM

Riječ prijatelj tako česta; 
pravi prijatelj tako rijedak!

MM

Da je manje „lajao“; 
ne bi ga sada pseći život grizo!

MM

Poslasmo ga u svijet da nešto nauči; 
vrati nam se bjelosvjetska skitnica!

MM

Budali nije potrebna reklama; 
sam sebe reklamira!

MM

Pun je samog sebe; ne daj Bože da mu 
ugrade upaljač!

MM

Kukavica je stabilna samo na koljenima!

MM

Kome je sve crno ne mora šarat uskršnja jaja!

MM

Ništa gadnije od one ljepote!

MM

Vatra s ognjišta grije tijelo; 
ognjište dušu!

MM

Donio verige za uspomenu na zavičaj; 
šteta što nije i kolac!

MM

Znamo mi od kakvog junačkog roda potiče;
 svi poginuli pogođeni u leđa!

MM

Prikazuje svoj pucanj istorijskog trenutka jačim 
od Velikog praska!

MM

Toliko „bleji“- ka’ da ima zlatno runo!

MM

Da je on živio kraće; mnogi bi živjeli duže!

MM

Nije kriva vlaga što neki postadoše rđe!

MM

Sve ga promašilo; težak život ga pogodio!

MM

Dobio posao; kao pokretna meta!

MM

Da ste ga samo vidjeli; bolje da nijeste!

MM

Prošao je sito i rešeto; 
sad je sav brašnjav!

MM

Svi koji su ga sanjali; nijesu se probudili!

MM

Pametan uvijek tuđu budalaštinu unovči!

MM

Žuljevi su mi obraz spasili!

MM

Samo u mraku čovjek nema svoju sjenku!

MM

Kako velika budala stade u mali ekran?!

MM

Tirani zatiru tuđe tragove; 
lopovi svoje!

MM

Kažu: „Vuk pojeo magarca“; 
ja ga malo prije sretoh!

MM

Koji obraz, što će mu obraz; 
od obraza se ne živi!

MM

Ukrštanjem zla i goreg dobismo njega!

MM

Pošalji ludu na pogreb; 
ako hoćeš žalost pretvorit u radost!

MM

Ako vam neko naveče kaže: 
„Dobro jutro!“; znači, svanulo mu!

MM

Izvedoše ga na pravi put; 
a on im odmagli!

MM

Usudi se; i bi osuđen!

MM

Izgubio pamet; 
teško da će tako malu stvar naći!

MM

Imao  je burnu prošlost; 
potopi ga sadašnjost!

MM

Pametan se prilagođava situaciji; 
lud situaciju prilagođava sebi!

MM

Čovjek koji ne zna pocrvenjet; 
premazan je svim bojama!

MM

Prijatelj koji te treba dok mu trebaš je 
najnepotrebniji prijatelj!

MM

Život spasi obrazom; 
sad potomcima crvene obrazi!

MM

Nema okova koje rđa ne razjede kad-tad!

MM

Potomci se više ponose okovanim; 
nego onima koji su okivali!

MM

Nije dovoljno biti rječit da bi bio čitan!

MM

Pravi čovjek je kritičniji prema sebi 
nego prema drugima!

MM

Ko mnogo kiti svoju prošlost od nje 
pravi šarenu lažu!

MM

I kad govori sam sa sobom; 
prijedloge stavlja na glasanje!

MM

Čovjek se ne krpi zakrpom!

MM

Napravili su most, 
da bi se mogli hvatati za vratove!

MM

Život mu dođe glave!

MM

Neko odumire, neko umire; 
budale se množe!

MM

Nagon je mina prijateljstva!

MM

Dvije su vrste ljudi; pravi i hibridni!

MM

Još smo mi zeleni; za zrele uslove!

MM

Rđa ga izjela; 
a on umislio da blista punim sjajem !

MM

To je bio prijem; mi izigravali klovnove, 
a samo se on smijao!

MM

Ne postaje se lud na dobrovoljnoj osnovi!

MM

Gazda mu dao otkaz; 
nije ga češao gdje ga svrbi!

MM

Vodi se briga o siromašnima; 
dijele se prosjački štapovi!

MM

Čudo prirode; blesav, a puca od zdravlja!

MM

U sretnim zemljama budilnici pozivaju 
na rad, a ne na rat!

MM

Zatekla ga smrt u fotelji; 
ni mrtvog ga ne mogu odvojit od nje!

ONO PROŠLO, A I 
SADAŠNJE…

MM

Bratski smo se zagrlili; 
svijet nas je godinama razdvajao!

MM

Ako rasprodamo svu zemlju; 
gdje ćemo sahranjivati svoje bližnje?!

MM

Kako će nam biti bolje; kada nam se 
i slamka spasa napunila buva!

MM

Glupost silova mudrost; i rodi nam se… 
što se rodi!

MM

Novo ropstvo umjesto lanaca koristi kredite!

MM

Proleteri svih zemalja…  drž’ te se!

MM

Molim divlji kapitalizam da nam skine 
JARAM bar za Božić, Uskrs i Bajram!

MM

Toliko vole svog „poslanika“ da ga gađaju 
samo pokvarenim paradajzom i mućkovima!

MM

Države umiru samo za inat Marksu; 
inače bi odumrle!

MM

Na Balkanu je teško zakopati ratnu sjekiru; 
gdje god se počne s kopanjem nailazi se na 

ljudske kosti!

MM

Cimentirali smo bratstvo i jedinstvo 
cimentom sumnjivog porijekla!

MM

Samo sam spomenuo srp i čekić; 
kad me ukrsti desetine pogleda!

MM

Neće ga u društvo; jer se dobro sjećaju
 kakav je bio DRUG!

MM

Teško precima čijim potomcima 
verige služe kao suvenir!

MM

Crni sine što ti bi da se „fališ“; 
da ti je otac bio CRVEN?!

MM

Zbog te „zvijezde“; 
mnogo je obraza potamnjelo!

MM

Bi što bi…, ako se još ‘ko sjeća!

MM

Osniva se društvo…; 
drugovima zabranjen pristup!

MM

Priznajem; bio sam član pokojne partije!

MM

Najveći materijalisti su napravljeni 
od najgoreg materijala!

MM

Revolucija i dalje teče; 
ali ne dozvoljava pristup novim splavarima!

MM

Budale svih zemalja… držite se!

MM

I dno nam postavili plitko!

MM

Nasamariše nas; sedla čuvaju za bolje!

MM

Pozvaše nas na odgovornost;
 što smo zalutali za njima!

MM

Obrali smo bostan; 
kako koja godina- sve gore!

MM

Neki čitaju marksizam: MRAKSIZAM!

MM

To je demokratija; ni zamišljen ne smiješ 
bit bez odobrenja s pečatom!

MM

Seljaci ne oru; čekaju odobrenje 
–koliko im smije bit duboka brazda!

MM

Zbijmo redove; ne drug uz druga,
 već gladan uz gladnog!

MM

Pušten je u prodaju preparat za mijenjanje 
političkih boja!

MM

Čuvajte mi državu; 
ima tu još za uzet!

MM

Dok smo tvrdili da revolucija teče; 
ona je iscurila!

MM

„Revolucija jede svoju djecu“; 
znam neku koja su oglodala revoluciju!

MM

Rekoše: „ODLEŽAO je sedam godina 
na GOLOM otoku“!

MM

Čekali smo bolje sjutra; a ono… 
gore no juče!

MM

Mi blejimo, „ovan„ nas vodi…,
put nam je dalek!

MM

Demokratija je kada te prije strijeljanja 
 pitaju kojim kalibrom?!

MM

Svijet drhti…; nije u pitanju zemljotres!
MM

Nekad bilo- sad se spominjalo; 
kako dokazati da je bilo?!

MM

Španjolci pametni; prepustili bikovima 
da se obračunavaju s crvenom bojom!

MM

Sve su poduzeli da ga zadrže u životu; 
dugovao im je pravo bogatstvo!

MM

Ko im dade spisak; da mu sve po spisku!

MM

Pocrvenjeli od muke što na vrijeme 
ne premazaše neku drugu boju preko crvene!

MM

Konačno smo i mi uticali na Evropu;
 zamislila se!

MM

Ko zatrova „revoluciju koja teče“?!

MM

Da bi bio na liniji; 
nijesu mu dali da jede!

MM

Nacionalisti se ne podudaraju; 
ali zato nemilosrdno udaraju!

MM

Pokušao da podmaže srp i čekić; 
i okliznuo se!

MM

Teško je živjeti u zemlji gdje se troši više 
vazduha uzdisanjem n’o disanjem!

MM

Trebaće uskoro novi saobraćajci; 
za regulisanje zbrke na „političkoj sceni“!

MM

Nijesu dovoljne samo noge da bi se 
zakoračilo u bolje sjutra!

MM

Crni sine; kako ću te ugurat u „arijevce“!

MM

Nijesu proleteri digli revoluciju, 
nego život proletera!

MM

Juče laž, danas istina, sjutra
…sam Bog zna!

MM

Jedna država odumrije; 
rodi se šest državnika!

MM

To je demokratija; 
jednog zaboli, stotine zakukaju!

MM

Zavladalo nezadovoljstvo; 
iako nije bilo na listi prije izbora!

MM

U zemlji gdje vlada gvozdena diktatura; 
lanci su u modi!

MM

Nema jeftinije tekućine n’o 
što je krv na Balkanu!

MM

Iz socijalizma krenusmo u komunizam, 
završismo u kapitalizmu; 

zbog nas ga nazvaše divlji kapitalizam!

MM

Balkanci znaju pretvoriti komediju 
u tragediju!

MM

Točak istorije se ne kreće unazad; 
ali može ukrug!

MM

Jeste li čuli…: uvodi se vakcina 
protiv nacionalnog bjesnila!

MM

Proglašen svetinjom; 
pedeset godina mraka izdržao stoječki!

MM

S konja na magarca- poznato; 
iz stojadina u mercedes- viđeno!

MM

Toliko nam državnici lete da ćemo pomisliti 
da su anđeli!

MM

Da li srećna budućnost ima povratka?!

MM

Zadužio je domovinu; 
sad neka domovina vraća kako zna!

MM

Našem Napoleonu fali daska 
iz namještaja Luj 14.!

MM

Hvala Bogu, imamo toliko admirala da ćemo 
savladati i ovu tekuću problematiku!

MM

Proleteri svih zemalja…, 
a što bi vam čovjek rek’o!

MM

Bio crven, sad nosi crninu; 
da li je prešao u fašiste ili 

žali za komunizmom?

MM

Umorni smo, ne možemo više; 
slava i hvala Vam!

MM

I za demokratiju je potreban „reprometrijal“!

MM

Prije će svijetloj budućnosti pregorjeti sijalica, 
n’o što ćemo mi doći!

MM

Bili smo pokretači trećeg svijeta; 
sad smo mimo svijeta!

PENZIONERI…

MM

Lako je penzionerima da nose torbu s pjace; 
prazna je!

MM

Unuk traži penziju jer mu je đed 
učestvovao Prvom svjetskom ratu!

MM

Za penzionera je najbolji izlaz…, odlazak!

MM

Zagorjesmo ka’ penzionerski kazan!

MM

Penzionere zahvatilo kravlje ludilo; 
popizdili za teletinom!

MM

Penzioneri postavili uslov; 
proširenje puta prema groblju!

MM

Imaš šećer, visoki pritisak, masnoće…
 pa što još ‘oćeš?!

MM

Jelovnik: pseći život na žaru; 
prilog: oglodana kost!

MM

Muška voda, tartufi, viagra…; 
još nema čvrstih dokaza!

MM

Situacija sve gušća; supa sve rjeđa!

MM

I učiteljica života ode u penziju; 
pa nas nema ko naučiti kako preživjeti

 s penzijom!

MM

Ne gazite penzionere; 
možete se ubosti na kosti!

MM

Toliko je opterećen penzijom da više ne kaže 
„pretenzija“ nego „prepenzija“!

MM

Teletina; kako to gordo zvuči!

MM

Deset na jednog, o zar se i to može?! 
Jedan radi a deset čeka penziju!

MM

Živjeli penzioneri; koji mogu živjet od penzije!

MM

Normalnije je s ovom penzijom 
umrijeti nego preživjet!

MM

S penzionerima je lako; 
ne prelaze pedeset kila!

MM

„Život je kratak“- reče stogodišnjak; 
drmnu lozu, zapali lulu i ode tražit babe!

MM

Penzioneri,  nijesu vam krivi psi; 
što nemate ŠTO da glođete!

 

VOLOVI, 
JAGNJAD, PSI, RIBE, 
PERNATA ŽIVINA…

MM

Vo se upreže u jaram; 
za čovjeka jaram nije potreban!

MM

Vo do vola, june do juneta; 
a govedina sve skuplja!

MM

Konji i volovi se ne mogu sabirat; 
ali njihovi glasovi da!

MM

Ukipio se…; psima dobro došao!

MM

Nije kokošar onaj koji hvata tuđe kokoši, 
nego onaj koji hvata tuđe riječi za interes 

kokošara!

MM

Ribica ispunjava tri želje; 
a on zbog svoje „ribice“

izgubio želju za životom!

MM

Kakvo je bilo to rikanje; 
volovi su podvili repove!

MM

Do juče čuvao koze; 
danas mu drugi na ražnju vrte jare!

MM

Njihove buve moram tretirat ka’ 
svilene bube!

MM

Pojeo vuk magare; vuk zaštićen, 
a magarčev gazda kažnjen!

MM

Da bi vuk sebe pokazao u jagnjećoj koži; 
mora’ je odrat jagnje!

MM

Psima i nekim ljudima ne okrećite leđa;
 tek tada dobiju hrabrost!

MM

Pogledajte ovna; 
jasno vam je kakvo je stado!

MM

Blejanjem se ne zaustavlja krdo!

MM

Morali su mu i psa podržavat lajanjem!

MM

Nekad čovjekoliki majmun; 
danas majmunoliki čovjek!

MM

Ako se latiš magarećeg posla; 
jedino ti preostaje da te natovare ili jašu!

MM

Prave od ljudi majmune; 
bar da im povremeno serviraju banane!

MM

I psi se opametili; 
na nekog laju, na nekog reže!

MM

Bolje da vas pas zapiša; 
no špijun zapiše!

MM

Mora da je ljudsko ludilo prešlo na goveda; 
odakle, inače, lude krave!

MM

Ludoj kravi je lako podmetnut klonirano tele!
MM

Gnjide same sebe unaprijediše u uši, 
pa podijeliše funkcije!

MM

I pas tragač zna čiji trag 
smije pratit!

MM

Ugrizao ga pas; pas uginuo!

MM

I kokot proplaka’; 
nema koga budit da ide na posa’!

MM

Jarac je podigao svoj glas; 
kozi je dovoljno što ima podignut rep!

MM

Stradaće „stoka“; kad repovi progovore!

MM

Bolje biti ružno jagnje na livadi 
nego lijepo na ražnju!

MM

Nijesu mu sve koze na broju; 
on uzgaja goveda!

MM

Nijesu mu sve koze na broju; 
našle boljeg čobana!

MM

I psi se opametili; na lopove ne laju!

MM

Obojica dođosmo kod doktora trčeći; 
njega ujeo pas, a mene život pseći!

MM

Bikovi mrze crvenu boju 
iz ideoloških razloga!

MM

Jest, ujeo ga moj pas; 
ali u samoodbrani!

MM

Što pas jače laje to je bolji; 
što čovjek više olajava to je gori!

VRIJEME…

MM

Pregazi nas vrijeme; 
da bar nije imalo gusjenice!

MM

U zadnje vrijeme crvena boja najbrže blijedi!

MM

Istekao mu vijek trajanja; 
više ni podmazivanje ne podnosi!

MM

Vrijeme mu brzo prolazi; 
vrijeme odlaska mu dolazi!

MM

Da je na vrijeme „zavezao“, 
ne bi bio dugo vezan!

MM

Da su se na vrijeme otvorila usta razuma, 
ne bi se poruke slale kroz usta cijevi!

MM

Eh, da shvatismo na vrijeme ovo nevrijeme!

NE…

MM

Ne sjeća se svog porijekla; 
ali porijeklo drugih ima u notesu!

MM

Ne postaje se čovjek po naređenju!

MM

Ne živite brzo; život traje kraće!

MM

Ne plašite nas paklom; konzumiramo ga!

MM

Ne liježite potrbuške; 
optužiće vas da okrećete Bogu leđa!

MM

Ne spašava više ni Bog; 
pobjegao od ljudske pokvarenosti!

MM

Ne daj Bože da se počne 
s presađivanjem jezika!

MM

Ne čuje se ka’ nekad škripa kreveta; 
kakav će nam bit natalitet?!

MM

Ne pjevajmo mnogo o precima; 
da ne rasplačemo potomke!

MM

Ne spašava ih ni ozonska rupa;
 kamo li mišja!

MM

Ne drže ga noge; 
zato ga moramo nositi!

MM

Ne jedite sve; 
dok ne dobijete žig od veterinara!

MM

Ne pucajte iz prazne; 
neko vam može podmetnut metak!

MM

Ne gunđaj sam sa sobom; 
može te gunđalo prijavit!

MM

Ne pravi od sebe majmuna;
 majmun će se uvrijedit!

MM

Ne trebaju nam proroci za smak svijeta; 
dovoljno je čuti Njega!

MM

Ne uči poštenog kako se istina govori!

MM

Ne blejite; mogu vas ostrić!

MM

Ne plašite se napuvanih; 
oni su takvi jer ne smiju prdnut!

MM

Ne uzdižite se; paš ćete!

MM

Ne trči ispred života; u zasjedi je smrt!

MM

Ne voljeti je pravo svakog; 
mrziti je prokletstvo pojedinaca!

MM

Ne jedite pasulj u zemlji 
u kojoj se ne smije prdnut!

KAD…

MM

Kad smo vidjeli koju je oženio; 
svi smo u jedan glas uzviknuli: „Slava mu“!

MM

Kad viđesmo za kojom je poludio;
 ustanovismo da ni prije nije bio pametan!

MM

Kada je Bog shvatio čime je namnožio zemlju; 
pobjegao je na nebo!

MM

Kad je rekao da je imovina njegova i božja; 
javilo se devet božjih sinova!

MM

Kad se mućka s narodom; zašto ne i s vinom?!

MM

Kad narod preraste u rulju; 
vratili smo se u divljaštvo!

MM

Kad je kompletan narod sumnjiv;
 ko će mu suditi?!

MM

Kad se sastanu ljudi različitog mišljenja; 
za pametne je bogatstvo, za budale mržnja!

MM

Kad zaroniš u zlo; 
izroniš kao krvnik!

MM

Kad bi se ludost isplaćivala u gotovini;
 malo bi ostalo pametnih!

MM

Kad čovjeka izda mozak; 
regrutuje se jedna budala više!

MM

Kad su počeli s izgradnjom fabrike 
rekli su građanima da im  neće falit’ 

ni meda ni ‘tičjeg mlijeka; 
kad fabrika proradi… i ‘tice i pčele  

napustiše to područje!

MM

Kad se vraćalo iz socijalizma 
u kapitalizam; da li je točak istorije krenuo 

u obrnutom smjeru?

MM

Kad prošlost umre; 
sadašnjost ostaje bez pouzdanog svjedoka!

MM

Kad su ulazili u komunizam naplaćivali su 
dnevnice; sad se vraćaju 

i opet naplaćuju dnevnice!

MM

Kad je pas otkrio jedan trag; 
nestao bez traga!

MM

Kad sretnete vola na dvije noge, 
znajte da je zakon prirode stavljen van snage!

MM

Kad stoci utiskuju žig boli je dok ga utiskuju; 
kad čovjeku utisnu žig boli ga cio život!

MM

Kad nema vjetra; 
hoće da im puvamo u jedra!

MM

Kad vidim motiku i raj 
mi se pretvori u pakao!

MM

Kad je pogledao oko sebe; 
pao mu mrak!

MM

Kad je pročitao svoju ulogu; 
ostao bez teksta!

MM

Kad je osjetio da je „pročitan“; 
čitače proglasio nepismenim!

MM

Kad ga pogleda, 
padne mu mrak i na kurje oči!

MM

Kad mu je „podmazao“, 
nije ni slutio da će se s njim i okliznuti!

MM

Kad se nađosmo u blatu do grla; 
povećaše cijenu vode!

MM

Kad ne znaš koji vjetar duva; 
pune su ti oči prašine!

MM

Kad tragovi smrde; ne trebaju psi tragači!

MM

Kad počne oružje govorit; 
mnogima pamet zataji!

MM

Kad misliše da ga otkriše; 
nikog ne nađoše ispod jorgana!

MM

Kad se istorija farba; nije za drugu upotrebu!

MM

Kad god pokušavaju zakopati ratnu sjekiru 
naiđu na ljudske kosti!

MM

Kad se nađeš u „šumi“ propisa; 
neizbježan je susret s „divljači“!

MM

Kad mu potonu lađa; 
dobi unaprijeđenje u admirala!

MM

Kad počnu izlaziti „djela na vidjelo“; 
postoji opasnost da se dan ukine!

MM

Kad pogledam malo bolje; 
postane mi mnogo gore!

MM

Kad mnogi koriste „isti put“; 
teško je otkriti tragove!

MM

Kad su mu rekli da se opameti; 
zatražio penziju!

MM

Kad jednom pamet stane, 
teško se može pokrenuti!

MM

I kad se „zabezekneš“; 
zabezekni se ilegalno!

MM

Kad će počet „pretvorba“ 
obećanja u stvarnost!

MM

Kad je vidio pred kim je prdnuo; 
usrao se!

MM

Kad te svedu na broj; ne traži se na spisku!

MM

Kad smo čuli ko daje časnu riječ; 
ostali smo bez riječi!

MM

Kod nas je vrijeme stalo; 
a mi prije vremena starimo!

MM

Kad vidite ženu razbarušene kose; 
ne mislite na ono najbolje!

MM

Kad je izgubio svaku nadu spustio je jedra; 
tad punuše povoljni vjetrovi! LUD, BLESAV, 

PAMETAN…

MM

Zbilja se čovjek mora nasmijat; 
pa makar ga proglasili ludim!

MM

Samo lude mogu opametiti „pametne bombe“!

MM

Došlo se na rub pameti; kud dalje?!

MM

Neki se učlane pa polude;
 neki polude pa se učlane!

MM

Blesavi sve znaju; 
pametni nastoje što više naučiti!

MM

I ludi memoari mogu opametiti!

MM

Kakva budala; sam bi bio dovoljan 
za sedam dvorova!

MM

Kod ludih vam je sve uzalud!

MM

Izluđivanje je trajalo sve dok se ne opametismo!

MM

Neko izgubi pamet u mraku; 
neko za mrakom!

MM

Ko bi mogao pretpostaviti da može toliko 
gluposti stati u jednoj glavi!

MM

Bila je luda noć; 
mnogi se još nijesu opametili!

MM

Obećanje ludom radovanje; 
sve više obećanja, sve manje radovanja!

MM

Luda situacija; 
niko joj ne smije odrediti dijagnozu!

MM

Kažu neuračunljiv; 
a da mu pogledate bankovni račun!

MM

Da li je lakše pametnom praviti se lud 
ili ludom pametan…; pitanje je sad?!

MM

Znam dvije budale; 
jedna s potvrdom, druga bez nje, 

a obje isto tvrde!

MM

Kad sretneš doušnika zatvori usta, 
otvori uši, pravi se blesav i zviždući!

MM

Bolje prolaze „ludi“ nego „krivi“!

MM

Lud i pametan nemaju što da traže; lud gubi, 
a pametan nalazi!

MM

Dosta su mu odbijali na glupost; 
počeli su od plate!

MM

Dođe budala  na dvor; 
kad se okrenu oko sebe, opameti se!

MM

Daj budali vlast; pa hvataj maglu!

MM

Gotovo budala; čeka se proglašenje!

MM

Ko kaže da jedna budala ne čini ludnicu!

MM

Toliko je lud da je na luđačkoj košulji 
izvjesio odlikovanja!

MM

On prolupao; mi krpimo prozore i vrata!

MM

I to doživjesmo; ludnica s pet zvjezdica!

MM

On lud, mi ga pratimo u stopu; 
ko će prvi izgubiti korak, đavo će znati?!

MM

Teško svijetu ako mu opstanak zavisi o  
jednoj budali!

MM

Dugo je izigravao budalu; 
dok se ne useli u dvor!

MM

Toliko je zavidan da i najvećoj 
budali zavidi!

MM

Luđak kraljevskog formata, 
ali na dvoru nema stalni posao!

MM

Ma gdje im je pamet? Na sigurnom!

MM

Ludoj glavi svaka kapa odgovara!

MM

Kakva budala; ali ko mu smije čestitat!

MM

Budala svjetskog formata; a nema pasoš!

MM

Na luđačku košulju mu objesiše i jedno 
„visoko“ odlikovanje!

MM

Pametnima poklič služi za rad; 
blesavima za rat!

MM

Nije lud da prizna da je pametan!

MM

Prepametni nemaju od koga da nauče; 
pa ostaju glupi do kraja života!

SVE OSTALO…

MM

Kakvo uživanje; 
gledati organe gonjenja kako bježe!

MM

Tako postupaju sa nama da ćemo počet’ 
ići kod veterinara umjesto kod doktora!

MM

I u krevet se može poć’ stranputicom!

MM

Mnogo je vrednija slika naslikana 
kistom n’o jezikom!

MM

Znamo da se istražuje svemir; 
samo ne znamo da li traže raj ili pakao!

MM

Bolje se mrlja primjećuje na čistom, 
nego čisto na nečistom!

MM

Nije sreća- puna vreća!

MM

Čim ukopčasmo; 
otkačiše nas!

MM

Reče…, nije imao vremena da poreče!

MM

To je bilo takvo veselje da su i 
kukavice pjevale!

MM

I dalje nas glođu; 
iako smo poput crkvenih miševa!

MM

I dubok korijen može da nagrize 
crv sumnje!

MM

Sjećam ga se; imao je taj muda, 
ali od trumanovih jaja!

MM

Strpljen, spašen; on je toliko trpio
 da mu nema spasa!

MM

Pet do dvanaest; 
uključio sam TV da čujem Dnevnik!

MM

Časna riječ s predznakom je upitna!

MM

Lajte, ali pazite na koga da ne dobijete 
„krpelje“!

MM

Laje na zvijezde; zbog horoskopa!

MM

Taj će vam „pronalazač“ 
pronaći dno i u rupi bez dna!

MM

Moj horoskop je pod tamnim 
nebeskim tijelima!

MM

Rodovi su davno izumrli;
 danas izumiru rodbinski odnosi!

MM

Pogledajte malo bolje; 
ali ni riječ što ste vidjeli!

MM

Udari obrazom o ledinu;
 ekolozi skočiše na noge!

MM

Došli smo pred zid i zaplakali; 
iako nije bio Zid plača!

MM

Prođe voz; kad se htio vratiti nije mogao; 
šine su bile pokradene!

MM

Nije imao ni za vreću ugljena; 
sad se grije i hladi pomoću klima uređaja!

MM

Umro je od smijeha…;
njegovo je kraljevstvo nebesko!

MM

Gusle moje od javora suva…; 
oprostite nam!

MM

Farbaju nas; 
da su po naređenju mijenjali boje!

MM

Jedni traže preko hljeba pogaču; 
drugi od gladi skaču!

MM

Bejzbol cvjeta; sudeći po radu bejzbol palica!

MM

Napuni kadu vodom i sebe proglasi admiralom!

MM

Ti me ljudi podsjećaju na babe; 
jedan na visibabu!

MM

Toliko je ta šala neslana da bi  se i so 
od nje pokvarila!

MM

Ostavite nas na miru; pričama o ratu!

MM

Pucamo od zdravlja… našeg ministra!

MM

Da bi spasio glavu; 
spuštio gaće do pola guzice!

MM

Dogurao je visoko…; 
građu svom šefu za vikendicu!

MM

Iako je svanulo- neki još hrču!

MM

Pljunu u novčanik; ka’ da  mu je on kriv!

MM

Gad do gada, lopov do lopova; a redovi sve duži!

MM

Krivi su… od silnog klanjanja!

MM

Psuje kompletan zakon; 
zbog jedne tačke!

MM

Kakva je to močvara; 
čak su i žabe prestale kreketat u njoj!

MM

I za rupu u zubu morao je 
dokazivati porijeklo!

MM

Piši propalo, a što... zadrži za sebe!

MM

Pritajio se prekasno; 
prejako je „bubnjao“!

MM

Dosta smo rekli o nama; 
pustimo druge da nešto kažu!

MM

Gaćama prekrio obraz…; 
pošteno!

MM

Ni na dlanu nam nije pisalo što će nas snaći!

MM

Nijesmo razumjeli glas razuma; 
bio je na stranom jeziku!

MM

I od pravca se može napraviti krug!

MM

Čovjek je najveće bogatstvo; 
sirotinjo i Bogu si teška!

MM

Imamo što imamo…; ništa nemamo!

MM

Zbilja je hrabar; kad je na sebe 
stavio orden za hrabrost!

MM

Taj bi da uvede amandmane i Starom zavjetu!

MM

Uvukao se u sebe i nabasa na poreznika!

MM

I mrk pogled troši energiju!

MM

Skupo su nas koštale njihove jeftine fraze!

MM

Djeluje kao da se najeo kajgane 
od kukavičjih jaja!

MM

Još tjera po svom; teško nama!

MM

Nekima je pravo; što pođosmo krivim putem!

MM

Treba provjerit da nije Mliječna staza 
posuta mlijekom ludih krava!

MM

Da smo znali što nijesmo znali; 
ne bi nadrljali!

MM

Ko bi reka’ da će nas i rodna gruda zatrpat!

MM

Razbolio se zdrav razum; nema nam lijeka!

MM

Kuću su mu iskopali; 
da može sahranit svoju ideologiju!

MM

U zdravlje njihovo piju našu pamet!

MM

Gadno, gadno; ljepota je prolazna!

MM

Kovali su je u zvijezde; potkivali na zemlji!

MM

On tapka u mjestu; mi ga ne možemo stići!

MM

Dajte mi polugu, ne treba mi oslonac; 
da mu razbijem glavu!

MM

Prije niče no što bačismo „sjeme“!

MM

Pravo je svrdlo; kad su u pitanju rupe 
u zakonu!

MM

U zlo su svijet umotali; 
teško njima ako se počne odmotavati!

MM

Bližnji moji: daleko vam kuća!

MM

Stavio prst u nos; umače prije potpisa!

MM

Nepismeni pjevaju:
“od kolijevke pa do groba…“; 

pismeni slušaju i prave se nepismeni!

MM

Neki izgaraju u ljubavi; 
neki ne mogu ni da se osmude!

MM

Som u moru…; čudna mi čuda!

MM

Još nije izglasan Poslovnik o radu;
 jeste o nagrađivanju!

MM

Stranci kupuju našu zemlju; 
nama ostavljaju oranje!

MM

Knjige skupe; preostaje nam jedino 
da se međusobno čitamo!

MM

Kad ugine pauk; paučina je premostiva!

MM

Nije gledao svog posla; 
nađe se među nezaposlenim!

MM

Što više plivamo u dugovima; 
to smo sve suši!

MM

Kasno shvatismo da je ubačen; 
tek kad nas rasturi!

MM

Siti jedu meso; 
gladnima ostavljaju kosti da čeliče zube!

MM

Pljunu u šake… 
od stida kome je sve aplaudirao!

MM

Teško svijetu kad „buzdovani“ 
počnu mahat bombama!

MM

Ni za glavu ni za rep; 
djeluje kao da glave nema, a fali mu i rep!

MM

Drže glave u pijesak; valjda traže zlato!

MM

Listaj goro cvjetaj cvijeće…
pa ko hoće neka miriše, 

a ko neće neka brsti!

MM

Toliko puta je dao časnu riječ 
da ne bi stalo u tri toma!

MM

Usko, uže i najuže…; novi modni krik!

MM

I u „mitraljeskom gnijezdu“ 
su se susretale kukavice!

MM

Izlijeće funkcioner pred rudo; 
vlasnik ruda dobi infarkt!

MM

Neki i dalje pokušavaju da podmažu 
lance ropstva!

MM

Pazite se onih koji se duboko klanjaju; 
zadaju niske udarce!

MM

Preklinje majčino mlijeko u prahu!

MM

Kopamo; 
da bi oni mogli ući u dubinu problema!

MM

Uništiše do čega gođ dođoše; 
što je vrijedilo poniješe!

MM

U teškim vremenima lako se gubi glava!

MM

Pojaviše se poteškoće poslije: 
„Kako ćemo; lako ćemo“!

MM

Buzdovani opet u modi;
 ali na ramenima!

MM

Ispusti dušu; nikog baš ne pogodi!

MM

Sat ne otkucava nulu; „nule“ otkucavaju ljude!

MM

Voda do grla; cijena vode preko glave!

MM

Kopao je rukama i nogama; ipak ga ukopaše!

MM

Ako potkova donosi sreću; 
konji su najsrećniji!

MM

Na što se žalim? 
Vi ste doktor ili provokator?!

MM

Rekoše mu:“Tvoje je vrijeme prošlo“! 
Od tada ga nema; valjda pošao za vremenom!

MM

Iskrenost…; kako to naivno zvuči!

MM

Dođe, potpali vatru i ode; 
baš ga briga što se mnogi preznojavaju!

MM

Rekoh pa se opekoh; 
što boli kad hlade!

MM

Da nije petljao, ne bi dobio omču!

MM

Izgladio je stvari; 
ali su mu se dlanovi istanjili!

MM

Bolje je slagati se kao rogovi u vreći, 
nego jedno drugo nabijati na rogove!

MM

Reče: „Kom’ obojci kom’ opanci“; 
navuče čarapu na lice i dade im 
da biraju između života i smrti!

MM

Batina ima dva kraja; 
neki batinaši mnoge dokrajčiše!

MM

Kud ovo vodi; ni najbolji pas tragač 
ne bi otkrio!

MM

Uplovili smo u more briga; 
luka pristanka se drži u tajnosti!

MM

Iako smo dugo u sjeni; 
ipak smo pocrnjeli!

MM

Nekad smo dobijali korpe od cura; 
danas i njima i nama korpe prazne!

MM

Upalila mu se „sijalica“; 
čeka račun za struju!

MM

Mi ga uzdigosmo, 
a on nam ga spusti!

MM

Rekoše im „stoko“; 
oni podivljaše i pregaziše ih!

MM

Neki upale svijeću kad svane!

MM

Raketama se nije nikad rješavala pravda!

MM

Metereolozi dobili upustvo; 
kakvo vrijeme da prognoziraju!

MM

Gadna vremena dolaze; 
neki bi sebi da ugrade privatni gromobran!

MM

I vrijeme je obojeno bojama; 
sačuvaj nas Bože crne!

MM

Najgora je oštrica pravde, 
tanak vrat i tupa sjekira!

MM

Naštimava vrijeme po svom satu!

MM

Jedna vucibatina tvrdi da vuče batinu 
koja je izašla iz raja!

MM

Batina je iz raja izašla i data Balkancima!

MM

Ako je batina izašla iz raja, valjda će 
jednog dana i osti iz pakla!

MM

Otirači su različite kvalitete;
 ljudi otirači su bez kvalitete!

MM

Nije znao što radi; drugi jesu… i te kako!

MM

Uzdigli smo ga do neba; 
nemamo više snage da ga i dalje držimo!

MM

Jedan okom, drugi skokom, treći motkom!

MM

Neki žive kao bubreg u loju; 
drugima otkazali bubrezi!

MM

On živi na velikoj nozi; tvrde „pregaženi“!

MM

Majka je kriva što ne zna oca!

MM

Nećemo valjda okriviti kokote 
što smo se kasno probudili!

MM

Da mu se nije predak spustio s grane; 
danas bi kotirao mnogo više!

MM

Otac dao glavu za vjeru; sin dao vjeru,
 iako mu glava nije bila u pitanju!

MM

Stigao paket novih mjera; 
što li su nam upakovali?!

MM

Mi mislili da nas šljive; 
dok nas ne pretvoriše u džibru!

MM

Najveći uspjeh je postizao kada 
nije ništa radio!

MM

Toliko toga u povoju, a pelene skupe!

MM

Sve što je njemu palo na um; 
drugima se obilo o glavu!

MM

Bio je velika glava; slabog punjenja!

MM

Da je znao što mu spremaju; 
izbjegao bi „banket“!

MM

I lavina oduševljenja može biti smrtonosna!

MM

Sramota se ne dodjeljuje, ona je vlasništvo!

MM

Od tog čudaka; zadesi nas trista čuda!

MM

Imao je ponos i dušu; dade dušu, ponos ne!

MM

Neki kažu: „Hop!“ i skoče; drugi: 
„Hop!“ i čekaju povoljan trenutak!

MM

Da li će se jednog dana, 
od svjetskih moćnika, 

uvesti viza i godišnjim dobima?!

MM

Na ljigavca se nepoštenje lijepi!

MM

I kad divlja; mi mu se divimo!

MM

Obećali su nam brda i doline; 
odvedoše nas u dolinu i svališe na nas 

brdo odgovornosti!

MM

Upališe svijetlo i uzeše im obraz!

MM

Teško prosjacima gdje državnici 
zaobilaze crkve!

MM

Što se više zataškava; to vatra jača!

MM

Imao je muda i reče istinu; 
sad je istina da nema muda!

MM

Jedno je „na vrat- na nos“; 
drugo za vrat pa pod most!

MM

On tjera svoje; valjda će i njega ulovit!

MM

Lopovi kukaju: „pošteni“ 
nam ništa ne ostavljaju!

MM

Bolji je opanak po mjeri; 
nego cipela koja žulja!

MM

Puzati, puzati i samo puzati; 
ma ko to reče?!

MM

Pogođen je u glavu; petu krije, 
misli da je Ahil!

MM

Na kraju svi psujemo početak!

MM

Standard je učinio svoje; 
kad bi umočili glave u sumpor dobili bi šibice!

MM

Na moje inzistiranje izvadio 
mi je iz tanjira muvu; 

sad hoće da mu budem svjedok 
da je spasio jedan život!

MM

Neki izvori podataka jako su „zagađeni“!

MM

Doušnici slušaju; 
njihova djela govore o njima!

MM

O zemlji prebogatoj doušnicima ništa lijepo 
se ne može čuti!

MM

Ima porođajne muke; plaćajući alimentaciju!

MM

Da se imalo iole sluha; ne bi nam „odsviralo“!

MM

Od drugih traže da i na vulkanima 
izgrade filtere; sebi dozvoljavaju 
da svijet truju svojim smogom!

MM

On „pritisne“; mi mijenjamo boje, 
što ti je tehnika?!

MM

Gore s njim; da još jače tresne kad padne!

MM

Mi jedemo sebe; njima rastu stomaci!

MM

Izbrojani su mi dani; ko ih smije prebrojati!

MM

Tek kad „riknu“; mi počesmo „blejati“!

MM

Mi dobismo grbe; on grb!

MM

Prisluškuju ima li takvih koji neće da slušaju!

MM

Dizao je ruku; dok nije pao s nogu!

MM

Tamo gdje je opasno otvoriti usta;
 puni su zatvori!

MM

Negdje se gase „požari“
 crijevom i vodom; 

negdje pendrekom i rukom!

MM

Upala mu sjekira u tuđi med!

MM

Paradoks: pacijent izliječio psihijatra!

MM

Umire od straha; strah ga da ne umre!

MM

Život piše romane; 
policija dosje dužine romana!

MM

Čovjek dok je živ uču; 
i nauči da je dobro nešto nenaučit!

MM

Izgorjesmo na žarkoj želji!

MM

Neki sportisti startaju pod jednom zastavom; 
na cilj stignu pod drugom!

MM

Umjesto da nas prihvate; 
oni nas zgrabiše!

MM

Nijesam konj!... Pa ko to kaže, vuci i ćuti!

MM

Jednom sve jadno; drugom svejedno!

MM

Još nijesam čuo da je nešto iz 
mućka propjevalo!

MM

Dobićeš posao kad na vrbi rodi grožđe; 
znači li to da ću dobiti posao „berača“?!

MM

Za neke je ćutanje zlato; 
za neke je puzanje zlato!

MM

Poduzeće nove mjere; 
udariće zakrpu na staro mjesto!

MM

Preci služe da bi potomci imali na koga 
prenositi svoje greške!

MM

Ako bi nam svi mućkaroši bili barmeni; 
kud bi nam bio kraj!

MM

Plaćaju ih grdnim parama; 
da bi o njima pisali lijepo!

MM

Zabava je počela; ostanite u kućama!

MM

Jest, crven sam; 
ali zbog velike ljubavi prema vinu!

MM

Tek kad je vidio ko mu je zaklon, 
shvatio je da je na brisanom prostoru!

MM

Uhvatio se Svete Stolice da bi 
zadržao fotelju!

MM

Da li je vuk progonio Crvenkapicu 
iz ideoloških razloga?!

MM

Nema što da se priča; sve je zapisano!

MM

Zrno po zrno- dva zrna; a mi bi pogaču!

MM

Svi smo mu se smijali; 
sad nam naplaćuje ulaznice za zabavu!

MM

Uzmi što ti se nudi; 
dok ti ne uzmemo što ne nudiš!

MM

Slabo mu je išla matematika, 
ali je uspješno prebrojavao rebra!

MM

Odsviralo nam; 
orkestar moramo isplaćivati!

MM

Da smo znali što nas čeka; 
zaobišli bi odbor za doček!

MM

Olakšavajuća je okolnost što je to uradio 
u pijanom stanju; opila ga slava!

MM

Od dasaka koje nam fale, on napravi brvnaru!

MM

Jedni izvaljuju gluposti; drugi pritiskaju!

MM

Obećavali su nam med i mlijeko; 
mlijeko dobismo od krava! 

MM

Zbog njegove dobrote hvata nas muka!

MM

Dok su jedni dizali dva prsta; 
drugi su sa svih pet krali!

MM

Toliko je oslabio da nema pljuvačke 
ni za pljunut u šake!

MM

Od muke se može poplavit, pozelenjet i 
pocrvenjet; zavisi gdje „zalutate“!

MM

On „diriguje“ orkestrom; preko telefona!

MM

Nije mu bio potreban kramp da mu kuću iskopa!

MM

Znam ja kako izgleda buba mara; 
a bogami i zvijer Mara!

MM

Sastalo se zlo i gore; 
da riješe kako će nam biti bolje!

MM

Sniženje cijena…, rasprodaja ljudi!

MM

Kulturni su, ne pljuju po podu; 
nego jedan drugom u lice!

MM

Kažu da ličimo muvama bez glave; 
stvarno je istina gledajući oko čega se vrtimo!

MM

Toliko mu je pao mrak na oči 
da nije primijetio ni kad su mu 

struju iskopčali!

MM

Ide s glavom u vražjoj torbi!

MM

Zatvorio jedno oko; i s jednim vidi što ne bi 
trebao vidjet!

MM

Vratile se babice sa specijalizacije; 
pomagaće prilikom rađanja mečke!

MM

Brazda je toliko duboka da se može 
poljoprivreda ukopat!

MM

Imam osjećaj da neki moćnici umjesto 
mozga u glavi imaju barut!

MM

Jedni izazivaju ratove, drugi kliču ratu, 
a treće tjeraju da ginu u ratu!

MM

Djeci se obećavaju igračke; 
odraslima mnogo toga,

 dok ne postanu igračke!

MM

Neke glave su se pokazale puno tvrđe 
od plavih kaciga!

MM

Uhvatio se za glavu; 
da provjeri je li još na ramenima!

MM

Prepun stomak usporava hod!

MM

Sreo sam jednog „buzdovana“; 
ide da posjeti muzej!

MM

Umjesto da mečka rodi; 
mnogi rodiše mečku!

MM

Opekao se na jednom vatrenom govoru; 
još uvijek liječi opekotine!

MM

Osjećam sa kao u pećini; 
prave mi medvjeđu uslugu!

MM

Radnik otuđio WC papir i dobio otkaz; 
šef otuđio cijeli WC i dobio priznanje!

MM

Reče joj: „Kravo“; 
sad je luđi od najluđe krave!

MM

Obilježite put;  kojim se dolazi sebi!

MM

Samo naivni ruše telefonske stubove; 
da bi uklonili veze i vezice!

MM

Nijesmo još pošteno niti ušli, 
a kažu nam: „Izlazite“!

MM

S nogu popadasmo; 
čekajući bolje sjutra!

MM

Reče: „Znam što me čeka“;
 dočekaše ga i ne dočeka da vidi što ga čeka!

MM

Ubili su u njima volju za rad; 
pa im podijeliše otkaze!

MM

Šeprtlja se i u sopstvenoj sudbini upetlja!

MM

Došla nam voda do grla; 
čistoća je pola zdravlja!

MM

Od kada mu reče doktor da ne ulazi u kafanu; 
ne izlazi iz nje, da ne bi morao ulaziti!

MM

Kad čovjek nema neprijatelja; 
u stanju je samog sebe proglasiti neprijateljem!

MM

Ubio je sopstvenu slabost i život 
mu postao ljepši!

MM

Ne mrda; plaši se da ne postane 
pokretna meta!

MM

Bolje svoj posni pasulj; n’o da ti ga 
drugi „zaprže!

MM

I ujutro kaže: „Dobro veče“; 
dugo bio u „podrumu“!

MM

Opanak je izašao iz mode kao obuća; 
nije kao etiketa!

MM

Neće kao on; pa makar i bilijar igrao 
„četvrtastim“ kuglama!

MM

Ukrštavanjem rđa; dobijaju se lanci!

MM

Sve se mijenja; pa čak i obraz za đon!

MM

Mrtvi se oplakuju; a bogami i neki živi!

MM

Svi su plaćali ulaznici za Zoo; 
on „izlaznicu“!

MM

Čvrsta ruke je uzrok meke stolice!

MM

Tuđe oću; svoje sam oročio!

MM

Smrt je kratka; umiranje može potrajati!

MM

Vlastita smrt je ljepša nego kopija tuđeg života!

MM

Tako „veliki“ obraz pade pred malim novcima!

MM

Situacija uzavrela, vragovi vatru potpaljuju!

MM

Samo budali se može obećati raj u paklu!

MM

Treba proći kroz paklene muke da bi se 
došlo do raja!

MM

Sedlo ne mora biti moderno; 
dovoljno je da je to džokej!

MM

Zapečatiše mu sudbinu;
 ko je smije otpečatit!

MM

Vrši se brza analiza krvi; 
valjda će uskoro počet s pijenjem!

MM

Što je gore: 
falsifikovan novac kod pravog čovjeka 

ili pravi novac kod falsifikovanog čovjeka!

MM

I dalje je on vođa; ali s novim „kompasom“!

MM

Jesu li crni i žuti mravi različiti 
i po nacionalnosti!

MM

Da li i telefon spada u doušnike?!

MM

Oni njega iza brave; sjutradan niti njega niti 
brave…; dobro da vrata ostaše!

MM

Morali su mu odrezati glavu; 
jako ga je boljela!

MM

Odrezali mu glavu i poslali na analizu; 
kojoj ideologiji pripada?!

MM

Suša sve veća; močvara sve dublja!

MM

Sve svoje planove završava šesti dan; 
Bog je stvorio zemlju za šest dana!

MM

Ode mast u propast; a ulje poskupilo!

MM

Poprskaše ga svetom vodicom; 
dobi grdnu prehladu!

MM

Crv sumnje ga predade crvima, 
koji ga dokrajčiše!

MM

Kojim jezikom da se govori: 
Jezikom majke domovine ili majke po rođenju!

MM

Tolika je vucibatina da ima pomoćnika 
koji mu vuče njegovu batinu!

MM

Hoće, ali ne može; važno je učestvovati!

MM

Knjiga otvara oči; 
neki su zbog knjige zatvorili oči!

MM

Zavjesa pade; glumci odmagliše!

MM

Dok on kopa po kanti za smeće; 
neki mu kopaju po prošlosti!

MM

On nas posla preko posljednje poslanice!

MM

Došla voda do poda; a računi do guše!

MM

Otkucavao je, dok mu ne zakucaše; otkucani!

MM

Gvožđe se kuje dok je vruće; 
usijane glave dok su hladne!

MM

Stalno priča, a drugima preporučuje 
da je ćutanje zlato!

MM

Da je ćutanje zlato, shvatio sam kad 
sam vidio ko me sluša!

MM

Ostali smo bez daha; 
nećemo valjda i na vazduh plaćati porez!

MM

Taj je bio aktivan uzduž i poprijeko; 
uzduž je krao a poprijeko prenosio robu!

MM

Svi mu se duboko klanjaju da ne primijeti 
da mu se smiju!

MM

Čudno: oči mu pobijeljele, a vidi crno!

MM

Nikad ne žuri… gdje trebaš stići!

MM

Crno mi se piše i to na materinjem jeziku!

MM

Ko živi od mrvica; hljeb koji se ne mrvi 
smatra nekvalitetnim!

MM

Mi puni reume; a oni se liječe po „banjama“!

MM

Naše sudstvo je toliko napredovalo da 
će sudit i Adamu za krađu jabuka!

MM

Gosta očima nije pogledao; 
gledao je u poklone!

MM

Boca mu je život oduzela; 
ne, nije mu pala na glavu!

MM

Drogeraša osudiše što od njih nije 
kupovao drogu!

MM

Sva dobra dolaze iz Evrope; 
čak i kravlje ludilo!

MM

Da ga ne susretoše oni od zla oca i gore majke, 
ne bi sada izgledao da ga ne može prepoznat ni 

otac ni majka!

MM

Lijepo su ih dočekali; vratila ih je prva pomoć!

MM

Bio je babica svim našim problemima; 
kasno shvatismo da nema kvalifikaciju!

MM

Poveli ih na zabavu; kasnije se ekipa 
ljekara zabavila da im spasi život!

MM

Dobih posao u orkestru; ali kao bubanj!

MM

Ugradio je sebe u zakon; sada ga mnogi psuju!

MM

Pesimisti je svako vrijeme: 
pet do dvanaest!

MM

Ispeci pa reci; 
inače ćeš se vrtjet ko na ražnju!

MM

Puna mi je glava svega; 
za pamet nema mjesta!

MM

Bio je prva violina; 
dok ne dobi gudalom po glavi!

MM

Korišten je kreč iz pojedinih glava 
za zidanje vila u oblacima!

MM

Bolje je da vas potkače nego zakače!

MM

Na muci se poznaju junaci; a tek, 
kakve muke od nekih junaka!

MM

Prestrojavali smo se u hodu… unazad!

MM

Lijepa riječ i gvozdena vrata otvara; 
kao i gvozdena poluga mnoga usta!

MM

Vladao bi državom, a ne može sam sobom!

MM

Mozgovi odlaze; 
plaćaju ih obogaćenim uranijumom!

MM

Počeo lagani uvoz otrova; za trovanje 
međuljudskih odnosa!

MM

Održao je govor; 
sad mu savjetnici moraju reć što je reka’!

MM

Neki zvuke posmrtnog maša koriste za ples!

MM

Što smo gledali dolje; dok smo ga peli gore!

MM

Rekoše nam glave gore; 
da ne vidimo što rade dolje!

MM

Ma nijesu oni otuđivali, 
oni su prisvajali!

MM

Čas gore, čas dolje; 
i zadesi ga ono najgore!

MM

 „Sirovine“ treba pažljivo tesat; 
lako se izvitopere!

MM

Neoprezno reče: „Hop!“ 
i petorica mu se nađoše na leđima!

MM

Toliko „Napoleona“, a jedan točak istorije!

MM

Kapetan zadnji napušta brod 
ili tone s njim; znam neke kapetane 

koji su svoj brod potopili!

MM

Mutna situacija; sreća naša da imamo 
bistrog vođu!

MM

Sve živo pokradoše; i mrtve bi da im trebaju!

MM

Neoprezno se nakašljao; sad „iskašljava“!

MM

Pitaju ga što radi; „Gledam svoga posla,
 jer ne radim“!

MM

Do juče niko, danas neko; sjutra…
 još se ništa ne zna!

MM

Preko noći se obogatiše; 
boreći se protiv mraka!

MM

Kažu:
“rađajte što više male đece“!; 
A đe se to rađaju velika đeca?

MM

S pjesmom su odlazili; 
uz plač su ih odnosili!

MM

Uzeo stvar u svoje ruke; 
sad, ni njega ni stvari!

MM

Preci koji su dugo držali pognute glave 
imaju djecu s „nedostatkom“!

MM

U mnogim stvarima idemo daleko; 
kako ćemo se vratit, vrag zna!

MM

Neoprezno je ušao u dubinu problema; 
slava mu!

MM

Koristio se tuđim mislima; 
sad zaboravio da misli!

MM

Isplivala na površinu nedjela; 
znači, znaju plivat!

MM

Dođe nam za šefa đubre od čo’jeka; 
sad smo svi procvjetali!

MM

Nije vam svako prijatelj ko stisne ruku;
 i lisice stisnu ruke!

MM

Zagarantovana su vam prava čovjeka; 
niko vam ne brani da mislite da ste ljudi!

MM

Danas jedno, 
sjutra drugo, 

preksjutra treće; 
budi pametan… pa se odluči!

MM

U glavi mu zvoni; pomislio da je svetac
 pa traži da mu ljube ruku!

MM

Prodade obraz za pare; 
obraz ode, a od para ni traga ni glasa!

MM

Oni HOP!; mi u provaliju!

MM

Tamo gdje se ne zna ko pije, a ko plaća;
 „brlja“ je na cijeni!

MM

U blatu smo do grla; 
od grla je omča da se ne bi udavili u blatu!

MM

Vješala su postavljena; priđite nagrađeni!

MM

Prateći njihove saobraćajne znake 
završio u provaliji!

MM

Ne moraš biti pismen da bi ti 
život napisao roman!

MM

Iako nije Ivan; grozan je!

MM

Mi se u njih uzdali; 
oni nam staviše uzde!

MM

Od kako ga pronađoše; 
izgleda izgubljeno!

MM

Seljaku ne da đavo mira;
 kopa li kopa!

MM

Da li ovi misle što rade; 
da misle ne bi to radili!

MM

Stajao je iza njega; 
kad su mu pucali u leđa, izmaknuo se!

MM

Izabrao je pravi put; bez povratka!

MM

Zagađena okolina; zagađenost centra je tajna!

MM

I kupanje u bogatstvu može biti pogubno; 
neki su se utopili!

MM

Uzalud kijamo; niko nam ne želi zdravlje!

MM

I verige zarđaše; nema se što na njih objesit!

MM

Oni koji ližu lance, ne znači da su anemični!

MM

Plemenita duša i plemeniti metal su 
dva potpuno suprotna pojma!

MM

Hoće biti prva violina, a ne zna čitat note!

MM

Novac nema premca u kupovini ljudi!

MM

Krv nije voda; zato i postoje krvnici!

MM

Smrtni grijeh je kad čovjek svojom 
greškom umre!



148 A F O R I Z M I 149A F O R I Z M I

MM

Da bi mu otuđili imovinu; 
pokušali su mu otuđiti pamet!

MM

Pobijedi ga novac; sve četvrtasto u njemu 
šuška, a okruglo zvecka!

MM

Od dva zla izabrao treće!

MM

Markantna ličnost; deset marketa je 
u njegovom vlasništvu!

MM

Kupi cipele i opanke; cipele navuče na noge, 
a opanke na obraz!

MM

Nijesam mogao zaspati pa počeh brojati ovce; 
čuše me i vratiše na selo!

MM

Dadoše im uloge; 
pa ih pozatvaraše zbog odigranih uloga!

MM

Na njegovo izlaganje dodaše; 
pa mu slobodu uzeše!

MM

Malo im je što je odletio s posla, 
nego mora platiti „avionsku“ kartu!

MM

Nije glumac; ali ulogu budale igra 
s velikim uspjehom!

MM

Boljeg početka, a goreg kraja još 
nijesam vidio!

MM

Morao je osigurati svoj strah; 
bio je jako velik!

MM

Ima dvije vrste dostavljača; 
poslanih pošiljki i uhvaćenih riječi!

MM

Ljekar mi prisluškuje srce, a komšija riječi!

MM

Sanjao je da radi protiv države;
 otišao i prijavio se!

MM

Situacija se razvila; 
viđećemo što je na negativu!

MM

Ništa mi nije gore no viđeti od mene gore!

MM

Krenuo glavom kroz zid; 
sad se hvata za glavu, mora platit popravak!

MM

Zato što je Todoru dobro, Petru je loše!

MM

Kakva fotelja; 
deset se iz nje strmoglavilo,

 a njoj ništa!

MM

Radio je s devet prstiju; 
desetim se potpisivao!

MM

Toliko domaćih ludaka, 
a mi se uhvatili Napoleona!

MM

Većeg trošenja, a manje potrošača 
odavno nije bilo!

MM

Nijesu svi intelektualci vegetarijanci!

MM

Varaju se ako su ga podšišali 
da ga nemaju zašto povući!

MM

Strmoglavio se niz strminu; pa na glavu!

MM

Dogorjelo mu do noktiju;
 nije smio ispustiti svijeću!

MM

Mislio je da je „marka“, 
dok ga ne poništi jedna poštanska službenica!

MM

Dok je lebdio u oblacima; 
potkresaše mu krila na zemlji!

MM

Noge su mu zadrhtale; 
kada mu je glava shvatila!

MM

Put mu je bio trnovit; 
ali su drugi išli pred njim!

MM

Sramota, dade i svoja jaja za karijeru!

MM

Pravi ljudi se plaše sramote; 
neki lijepo žive od sramote!

MM

Sudeći po postupcima, 
raspolažemo s mnogo više „divljači“

 nego što mislimo!

MM

Za lopova je sreća: 
bogata ulica siromašna policajcima!

MM

Vlast s prilogom je slađa!

MM

Tako se ugodno osjeća u fotelji da je drugima 
neugodno upozoriti ga da mu je istekao mandat!

MM

Obećaše! Pobijediše! Dođoše!; 
naivni još čekaju!

MM

Zaokružismo ga; sad mu taj krug služi kao oreol!
MM

Kažu, život je tren u zbivanjima; 
pa kako nam traju muke ovoliko?

MM

Veselite se, iako nemate čemu; 
ništa vas ne košta!

MM

Ko vodi krdo kad- tad bude pregažen!

MM

U zagrobnom životu grob služi kao grudobran!

MM

Zaustavih se da ne naletim na neko zlo; 
ono mi priđe s leđa!

MM

Obećaše veliki zaokret; 
godinama ne mrdamo!

MM

Svi bi poslije silovanja da budu evnusi!

MM

Ustalasao situaciju da bi potopio konkurenciju!

MM

Ne uspijevaju „bukve“ samo 
u šumovitim predjelima!

MM

Nemam mira dok me ne puste na miru!

MM

Da je iole promislio; 
ne bi s njim ušao u borbu mišljenja!

MM

Ako je ovo ništa?; Što je svašta?!

MM

Zanijemio je; samo zbog jedne riječi!

MM

Dok je bio zaokupljen parolom 
„svoj na svome“; on se nađe na njemu!

MM

Jedno je svoj na svome, a drugo svoj na svoju!

MM

Reče, i od tada ni riječi o njemu!

MM

Ako ti se pomiješa dan i noć, 
ne znači da si na Sjevernom polu!

MM

Imam vrtoglavicu; ali krijem u kojem smjeru!

MM

Izgladili su stvar; nekima popucaše rebra!

MM

Tek kad zaglibismo, shvatismo da je 
glib iz uvoza!

MM

Loše mi se piše; čak i na latinskom!

MM

Poštenje se ne mjeri metrom; 
ljudi se mjere poštenjem!

MM

Dok su mu ljubili ruku, 
ostadoše bez ičeg u rukama!

MM

Nasilje pravdu stavlja u okove!

MM

Neki politički mrtvaci oživjeli 
preko tuđih leševa!

MM

Ne određuje se snaga jedne zemlje 
po otimačini!

MM

Čovjek bez rebra; 
ženi puca prsluk!

MM

Pune puške i prazne glave, pune groblja!

MM

Budi što si, a ne što nijesi; 
opasnost je da ne budeš ni što si!

MM

Čudan pokop; jedni plaču za njim, drugi 
za trošak sahrane!

MM

On pije; mi teturamo!

MM

Svaka je godina prijelomna; nekom se zalomi, 
a nekom se rebra polome!

MM

Voljeti samo sebe; ta ljubav ubija!

MM

Ništa grđe no „ja- pa- ja“!

MM

Ne lutajte; pogađaju zalutali meci!

MM

Čvrsto drži koplje; baš ga briga čija 
se zastava vije!

MM

Ko ostane „kratkih rukava“ neka košulju 
pričuva za toplije dane!

MM

Krenuo glavom kroz zid; brvno zauzeto!

MM

Pozvao svojim govorom da ućutimo… inače!

MM

Dva svjedoka; ubiše pravdu!

MM

Bolje je poraz podnijeti ljudski 
nego pobjedu veličati!

MM

Da ih nije neoprezno gurnuo; 
ne bi se na njih „spotakao“!

MM

Što je gore: dati kraljevstvo za konja
 ili dovesti „konja“ za kralja!

MM

Da je rekao: 
„Tako je“; ne bi ga sad pitali:

 „Kako je“?!

MM

Ne naginji se, dok ne provjeriš zaleđe!

MM

Ljude dijele; novac ni za živu glavu!

MM

I poštenje može naleći na zamku!

MM

Tek kad se pošteno najeo, 
primijeti da mu poštenje nedostaje!

MM

Kukavice umiru kad god naiđu na opasnost; 
hrabar samo na onoj koju ne može savladati!

MM

L i LJ se razlikuju; jedno je ludovati, 
a drugo ljudovati!

MM

Nadljudi i neljudi; ista posla!

MM

E, majmune, majmune; što sve stvori?!

MM

Tragedija zemlje je ako ima samo 
ljude iz sjećanja!

MM

Samo glupe rat smiruje!

MM

Kažu, dolaze povoljni vjetrovi; 
a oni odnose krovove s kuća!

MM

Neke melodije podsjećaju na pseći lavež; 
psi nijesu krivi!

MM

Tu su me čekali; 
da sam znao ne bi me dočekali!

MM

Pljunuo u ruke; 
k’o da su one krive što nema posla!

MM

Svuđe se gurao; 
jedino ga dovedoše pred vod za strijeljanje!

MM

Da se nije gurao među prve ; 
ne bi mu došao kraj!

MM

Jezik za zube! Ja nemam zuba! 
Onda ti ne treba ni jezik!

MM

Što si se stisnuo; tu ti je WC!

MM

Genije; polupismen, a akademik!

MM

Kad on isuče jezik; pas podvije rep!

MM

Tako su ga sredili da mu nije 
bio potreban „tehnički pregled“!

MM

Mnogima je kumovao; kumčad ga središe!

MM

Mnoge je poslao na onaj svijet; 
da bi ga imao ko dočekat kad dođe!

MM

Kad čovjek zaplače za svojom pameću; 
to je znak da se opametio!

MM

Nosili su mu sliku; ne što ga vole, 
no što ga traže!

MM

Iako je bio „zelen“; oni ga ubraše!

MM

Riječ poštenje neki traže u rječniku 
stranih riječi!

MM

Glad trpi, odjeću krpi, 
ali obraz ne da!

MM

Samo pametni znaju unovčiti glupost!

MM

Dobro smo prošli; 
jarmovi su nam po mjeri!

MM

Založio je časnu riječ i od tada 
zanijemio!

MM

U crno su nas zamotali; 
oči nam pobijelješe dok se odmotasmo!

MM

Ne zna brojiti do tri; 
a posjeduje trinaest firmi!

MM

Da li se mogu gospoda udruživat?

MM

Ne nasjedajte; može vam dupe stradati!

MM

Pozelenio od muke, a napadaju ga 
da još nije proljeće!

MM

I kad istinu zaobilaze, 
ne poštuju saobraćajne znake!

MM

Nema gore stvari od otete!

MM

U ovaj splet okolnosti se upetljasmo 
pa ne znamo pronać izlaz!

MM

Puzavci znaju biti jako otrovni;
 pogledajte zmije!

MM

Njega i najgori mogu izvesti na pravi put!

MM

Nema druge; prva ostaje!

MM

Đed podjetinjio; ‘oće ukrast kinder jaje!

MM

Teško je kad si iz dana u dan sve lakši!

MM

Radio ne radio; nema zaposlenja!

MM

Da nije ovako širokih rupa; 
ne bi nam propala stvar!

MM

Ako svakom pružaš ruku; zašij džepove!

MM

Imao je plemenitu dušu; 
pa popusti pred „plemenitim metalom“!

MM

Neko podmeće klipove,
 a neko ilegalno izvozi kukuruz!

MM

Što on ima od tog?; Samo kad bi znali?

MM

Dok nas je držao u šaci- dobismo žuljeve!

MM

Srete ih; 
dalje nije produžio!



164 A F O R I Z M I 165A F O R I Z M I

MM

Kazniše ga da je, a nije; bar da je!

MM

Sve su oči bile uperene u istinu; 
neistina se lako provuče!

MM

Svi tragovi vode … gdje? 
Niko ne smije reći da ne bude odveden!

MM

Kukaju u horu; umiru jedan po jedan!

MM

Poslije prve riječi; pročitali smo ga!

MM

Čisti su računi; ali i kasa!

MM

Nije osuđen zato što je silovao; 
nego zato što je koristio rodnu grudu!

MM

Teško suzi niz bezlično lice!

MM

Mi za „bukvom“; „bukva“ 
uze granu pa po nama!

MM

Ironija sudbine; ubili ga „drvetom života“!

MM

Baš ga briga što je „mutav“; 
djela mu govore!

MM

Svugdje stavlja tačku; a nepismen!

MM

Kako će izabrati kapu onaj koji 
ne zna ko mu glavu nosi!

MM

Jeo je samog sebe; dok se nije otrovao!

MM

Raste od sreće; a i jede dobro!

MM

Iako je prestao svirati; oko njega i dalje igraju!

MM

Želja nam je da nam se krmače prase, 
a problemi jalove!

MM

Na pogrebu pjeva, na svadbi plače; 
samo da bi bio drugačiji od ostalih!

MM

Udaraju brigu na veselje; on tvrdi da nije briga, 
ali njih baš briga!

MM

Što oni misle? Što ovi rade? 
Da misle ne bi radili!

MM

Tek kad mu crijeva propjevaše;
 shvati da mu je odsviralo!

MM

Ne pjeva se samo uz dirigentsku palicu; 
mnogi su propjevali i uz policijsku „palicu“!

MM

Ako je bitka izgubljena; 
ne znači da neće i rat!

MM

Jest, promašen je, ali pogađa li, pogađa!

MM

Reče: ovo je prvi put; 
tada smo ga vidjeli zadnji put!

MM

I za nazad treba put!

MM

Naši preci, silazeći s grana, ostadoše na 
pola puta; zato smo mi na niskim granama!

MM

Da bi živio na visokoj nozi; 
mnogi su stradali pod njegovim nogama!

MM

Povraća mu se, kad vidi što 
sve mora progutati!

MM

Dao mozak na ispiranje i došlo do zamjene!

MM

Novac je najopasnija mina
 ljudskom dostojanstvu!

MM

Tako pametan, a objesi se o bukvu!

MM

Obična raga; 
a umisli da je za njega nuđeno kraljevstvo!

MM

Jest, kukavica podmeće jaja; kakva je tek 
kukavica… ko mi ukrade posljednje jaje!

MM

Pritisnula ga teškoća od tone; 
nema ni grama hrane!

MM

Pijan pameti kaže „doviđenja“; 
lud „zbogom“!

MM

Zbilja smo slijepci; 
vjerovali smo u svijetlu budućnost!

MM

Na mlađe, ono što je od svijeta ostalo… 
ostaje!

MM

Bar jedne brige smo oslobođeni; 
drugi misle umjesto  nas!

MM

Stao iza lopova; 
misli da će mu nešto ispast!

MM

Neki glođu kost; 
neki kradu meso!

MM

Iako je imao čizme od sedam milja- stigoše ga!

MM

Kažete nemate što jesti; 
ko vas tjera da jedete!

MM

Usko ti, široko ti; 
sam si izabrao!

MM

Imao jednu, htio drugu; 
sad je bez obje!

MM

Došli smo do zaključka da je najbolje…
 brava na usta!

MM

Zaželjeli mu „srećan put“; 
on pođe sporednim!

MM

Ušli smo u dubinu problema, 
ali kasno; dno propušta!

MM

Najgore je kad se moraš skinut 
prije n’o se popneš!

MM

Joj,  široko! Ćut, može biti i šire!

MM

Svijet prođoh,  
na ovakvu glupost ne dođoh; 
a oni mene „prođi nam se“!

MM

Sit gladnome ne vjeruje; 
jer ne govore!

MM

Neko URA! Neko UA! A neko AU!

MM

Otkriše mu ime; nastrada i on i kum!

MM

Uhh…, kako opasno zvuči otvoriti
 blizu njega usta!

MM

Panj se raspalio; mladice izgorješe!

MM

Dala Vlada neopozivu ostavku; 
na sva dugovanja!

MM

Poslaše ga da se nosi, po najnovijoj modi…
 u tri materine!

MM

Držao ga u šaci; 
zato diže ruku za njega!

MM

Iza čvrsto zatvorenih vrata procuri; 
zaboravili na ključanicu!

MM

Znam „gusku“ kojoj magla odgovara!

MM

Toliko podmeće nogu, da ne zna 
ko mu nosi glavu!

MM

Tvrde da sve vidim crno; ipak vidim 
na ne gledaju bijelo!

MM

Vješala su gotova; bez gužve-
 svi ćete doć na red!

MM

Kukavice se kod sviranja himne 
drže za petu; tamo im je srce!

MM

Od kako se vrati sa saslušanja 
ništa pod milim Bogom ne čuje!

MM

Ako daš obraz za bogatstvo; 
onda je ono bezobrazno!

MM

Ma nije to široko; nego ne odgovara mjeri!

MM

Glupo je ljude na granici gladi pitati imaju 
li što za carinjenje!

MM

I muka je dobra 
ako tjera na razmišljanje!

MM

Da se nije uvukao ispod suknje,
 ne bi izvukao živu glavu!

MM

Jedno je jezik u sosu, 
a drugo zbog jezika u sosu!

MM

Taj je sigurno rođen kroz rupu u 
zakonu prirode!

MM

Najviše mu vjeruju dok ćuti!

MM

Jedan „narcis“ podsjeća na koprivu!

MM

Toliko je šefova kojima se klanjaju 
da im se ne isplati ispravljat!

MM

Strancima služimo kao turistička atrakcija!

MM

Zviždukanje jednih izaziva bjesnilo drugih!

MM

Bilo bi mu mnogo pametnije da je 
neke stvari smetnuo s uma!

MM

I njemu konačno zaigrala mečka pred kućom; 
samo ne zna je li zakonom zaštićena!

MM

Kriminal na koljenima; 
zauzeo stav za gađanje!

MM

Zaljubila se na prvi pogled; 
uzalud sad obilazi okuliste!

MM

Prekipjelo nam;
 a oni nam nude recept za zapršku!

MM

Prvo upropastiše svijet; 
i sad ga ostavljaju mladima!

MM

Za mjeru lakta smo čuli;
 od šake do lakta smo dobili!

MM

Bolje i brnjica na usta n’o lisice na ruke!

MM

U prazan džep ni buva neće!

MM

Pred svakim mu padaju gaće; 
slab matrijal čini svoje!

MM

Govorilo se „bračni drugovi“; 
s drugovima se raskrstilo, 
a uskoro će i s brakom!

MM

Pao sam na niske grane; 
da bar nijesu bile trule!

MM

Toliko je iznemogao da više ni klečat ne može!

MM

Pun je samog sebe; 
već sedmi dan nema stolicu!

MM

Konačno se i ta „sirovina“ osušila!

MM

Umjesto mozga ima beton; 
da je barem armirani!

MM

Svakom se smije;
 pred ogledalom plače!

MM

Upitao sam sebe i dobio najgluplji odgovor!

MM

On je u očima drugih ljudi trn u oku!

MM

Iako nemaš tajni; javnost će ti ih izmisliti!

MM

Klonu duhom, pokloni se… 
i tako do kraja života!

MM

Ekonomsku krizu najlakše prebrodi 
kriza morala!

MM

Tvrđe su granice u nekim 
glavama nego državne!

MM

Ne treba vam viza za prelazak granice pameti!

MM

Šteta što se ne slavi i godišnjica silaska s grane!

MM

Teško društvu u kojem su vijuge 
zamijenjene mišićima!

MM

Od jedne ljubomore pati najmanje dvoje!

MM

Za unutrašnju ljepotu ne treba kozmetika!

SADRŽAJ…

